
OTSUA TA TXAKURRA 
(SAMANIEGO'REN IPUÑATIK IDOROKIJA) 

Mendiko larra ziar ebillan bein otso argal-argal bat 
narruba ta azurrak baño ezeukozan otsua. 

Itxeletariko gosiak erainda ebillan ba, susmetan 
sastrapa ta otartian ia agertzen zan iñun eizaren atza, 

Negu bijotzan ixan zan. Basua edurragaz estalduta 
eguan, Augattik eperrak euren abijetan egozan; erbijak 
-eta basoko piztijak etziran azaltzen atxa zala ta, 
euren zuluetatik urteten, 

Negu onetako barauba, luziegija dala deritxat, 
—esan eban aopian otsuak—, urdalak eskatzen daus-
tan janarija ezin emon gogorra ta ankerra ixan arren. 
¡Neuria bai zoritxarra! 

Onetara oldoztuten iñardubala, mendittik berantza 
jasten asi zan eta, bat-batez ikusi eban zidortxu ba-
tetik beraganuntz etorrala, txakur mardo ta lodi bat. 

—¡Egun on!—esanda—bijak beko aldera joyazan 
ezkeroz, berbetan asi ziran, antziñako ezagunak bai 
ziran lez. 

—¡Negu onen gogorra!—esan e b a n txakurrak—. 
Otzaren-otzaz dar-daraz nago, sutonduan noz etzungo 
nazan begira. 

—Nik emen basuan jasan biar ixaten dotaz ba, 
eguraldi txar gustijak; batzutan azurretaraño eurijaz 
bustitta; beste batzutan axe otzak lettuta—erantzun 
eutson otsuak. 

—Nik barriz, bart geyegi apaldu neban eta bedar 
erinkorrak jaten etorri biar ixan nazalako etorri naz; os-
tantzian enaz etxetik urteten,—Erantzun eutson txa-
kurrak. 

¡Geyegi apaldu ebala bart! ¡Egundo olakorik! 
—¿Zelan arrano konponduten zara ba, orren oparo 

bixi ixateko?—itanddu eutson otsuak—.Nik alegiñak 
egin arren, ezin dot jatekorik idoro ba, ta gosiak 
ilda nago.—Esan eban otsuak. 

—¿Zetarako bixi zara, basuan? Etorri zatez nigaz 

urira. An edozein etxetan, etxia jaboteko, pozik ar-
tuko zindukeze. Zu sendua ta azkarra zara, ta, zugaz 
eztago lapurren bildurrik. 

—Ezteritxat ogi-bide txarra. ¡Amaika bidar ibilli 
ixan naz txartuago! 

Etorri ba nigaz. An ondo esango dautzube. Lo-
dittu be egingo zara! 

Bittartian otsuak, txakurrak z a m e a n motzune bat 
eukala uartu eban eta, adi-adi eguan berari begira, 
atz a zerena ete zan igarri eziñik. 

—¿Zegattik daukozuz samean uliak ziatz moztuta? 
Ittandu eutson azkenez. 

—¡A!; ori ezta ezer; katiaren atza baño ezta ori, 
—¡Katiak ostera!... 

—Bai, ni apur bat okerra naz ¿bai? ta, orregattik, 
lotuta eukitten nabe. Baña jaten duazanian, azkatuta, 
mayen azpijan egoten naz; onek botaten daust ogi 
koskorra; arek, azurra; bestiak, okela zatija... 

—Agur adizkidia.—esan eban otsuak. Basora bi 
gurtzen naz ba. Zuk ondo jango dozu, baitta lo egitteko 
be, leku epela ixango dozu. Baña menpekua zara. 
Gura dozuna ezingozu egin, jaubiak eginduba baño, 

Zuaz, ¡zuaz! jopubori, lotuta bixiten. Nik, ogasuu 
guztijak baño, ¡azkatasuna! gurago dot.—Epaittu eban 
azkenez otsuak. 

Abere onen antzian, ¿eztozubez gixonak ikusi? 
Batzuk neguban, jauregi ederretan bixi dira. An 

eztago otzik: azpi-oyalak lodijak, jesarleku bigunak 
ta berontzijak axia epelduteko. Baña menpekuak 
dira. Orretarako, bizkar-azur biurkorra euki biar. 

Beste batzuk arnas-axe orretan ittoten diralako, dana 
labankerija eztikerija ta guzurra. 

Gurago dabe basora juan eta mendi tontorrian az-
kiak ba'lira lez Aberrijari bijotzez abestu. 

Eta alegindu goguak sendotuten eta gorputzak go-
gortzen, Aberrijaren azkatasuna, alik ariñen etorri 
datten, 

Ixan gattezan otsuak; baña ez; ¡Jaungoikuarren!, 
ipuin amen txakurraren antzekuak. 

UTARSUS. 


